
kalahapriyaH nAradaH

கலஹப்ரிய: நாரத:³

ஶ்ரீக³ர்க³ உவாச -

ஏவம் தே வ்யாஸவசநாத்ஸபத்நீகா த்³விஜா ந்ரு’பா:॥ 1॥
ஆநேதும் கோ³மதீதோயம் ப்ரயயுர்ப³த்³த⁴பல்லவா: ।
தே³வகீம் ரோஹிணீம் குந்தீம் கா³ந்தா⁴ரீம் ச யஶோமதீம் ॥ 2॥
புரஸ்க்ரு’த்ய து ஜக்³ராஹ கும்போ⁴ பை⁴ஷ்ம்யா யுதோ ஹரி: ।
ததா² ராமஸ்து ரேவத்யா ஸஸ்த்ரீகா யேऽபி பூ⁴மிபா:॥ 3॥
ஸுவர்ணரௌப்யகலஶை:ஸபுஷ்பைஶ்ச ஸபல்லவை: ।
ருக்மிண்யா ஸஹிதம் யாந்தம் க்ரு’ஷ்ணம் த்³ரு’ஷ்ட்வா ஸமாக³மே ॥ 4॥
நாரத:³ கலஹம் கர்தும் ஸத்யபா⁴மாக்³ரு’ஹம் யயௌ ।
த்³ரு’ஷ்ட்வா சைகாம் ஹரேர்பா⁴ர்யாம் ஸம்ப்ரு’ஷ்ட:ஸ தயாப்³ரவீத் ॥ 5॥
நாரத³ உவாச -

ஆத³ரம் ஸத³நே நாஸ்தி ஸத்ராஜிதஸுதே தவ ।
க³த: க்ரு’ஷ்ணஸ்து ருக்மிண்யா சாஹர்தும் கோ³மதீஜலம் ॥ 6॥
ப³ஹுபி⁴ர்யாசிதா த்வம் து பாரிஜாதகஹாரிணீ ।
க்ரு’ஷ்ணஸங்கல்பகரணீ மணியுக்தா ச மாநிநீ ॥ 7॥
ஈத்³ரு’ஶீம் த்வாம் வராரோஹாம் க³ருடோ³பரி கா³மிநீம் ।
விஹாய பை⁴ஷ்ம்யா ஶ்ரீக்ரு’ஷ்ண: ஶோபா⁴ம் த்³ரஷ்டும் ஜகா³ம ஹ ॥ 8॥
யஸ்யா: புத்ரஶ்ச ப்ரத்³யும்நோ யஸ்யா: பௌத்ரோऽநிருத்³த⁴க: ।
ஸா த³ர்ஶயதி போ⁴ மாதர்வார்தாம் மாநம் ச கௌ³ரவம் ॥ 9॥
க³ர்க³ உவாச -

இதி ஶ்ருத்வா ப்ராணநாத²ம் ருக்மிண்யா ஸஹிதம் க³தம் ॥ 10॥
ருரோத³ து:³கி²தா ராஜந்ஸத்யபா⁴மா ருஷாந்விதா ।
ததை³வ க்ரு’ஷ்ணோ ப⁴க³வாம்ஜ்ஞாத்வா நாரத³சேஷ்டிதம் ॥ 11॥

கலஹப்ரிய: நாரத:³

ஸத்யபா⁴மாக்³ரு’ஹம் ஶீக்⁴ரம் ருபேணைகேந சாக³தம் ।
க³த்வா ப்ரத்யாஹ வசநம் ஸர்வஜ்ஞாதா ரமேஶ்வர:॥ 12॥
ந க³தோऽஹம் ஸமாஜே வை ருக்மிண்யா ஸஹித: ப்ரியே ।
ஆக³தோ போ⁴ஜநம் கர்தும் க³தோ ராமஶ்ச பா⁴ர்யயா ॥ 13॥
இதி தத்³வாக்யமாகர்ண்ய ஸத்யபா⁴மா முத³ம் க³தா ।
பீ⁴தோ நாரத³ உத்தா²ய கே³ஹம் சாந்யம் ஜகா³ம ஹ ॥ 14॥
க³த்வா ஜாம்ப³வதீகே³ஹம் தஸ்யாக்³ரே ஸர்வமப்³ரவீத் ।
ஶ்ருத்வா ஹஸந்தீ ஸா ப்ராஹ ம்ரு’ஷா மா வத³ ஹே முநே ॥ 15॥
கரோதி ஶயநம் கே³ஹே ஶ்ரீநாதோ² போ⁴ஜநாந்தரே ।
இதி ஶ்ருத்வா ஶங்கிதஸ்து த்வரம் நிர்க³த்ய நாரத:³॥ 16॥
மித்ரவிந்தா³க்³ரு’ஹே க³த்வா ப்ரத்யுவாச விலோகயந் ।
நாரத³ உவாச -

ந க³தாஸி ந்ரு’பஸ்தா²நம் மாதர்கே³ஹே ஸ்தி²தாஸி கிம் ॥ 17॥
ஆஹர்தும் கோ³மதீதோயம் ப்ரயாதி யத்ர மாத⁴வ: ।
பை⁴ஷ்மீம் ஸத்யாம் ஜாம்ப³வதீம் ஸஹ நேஷ்யதி தத்ர வை ॥ 18॥
மித்ரவிந்தோ³வாச -

கேஶவஸ்ய ப்ரியா:ஸர்வா க³ந்தாஸௌ யாம் விஹாய ச ।
ஸா ந ஜீவதி க்ரு’ஷ்ணஸ்து பௌத்ரம் லாலயதி க்³ரு’ஹே ॥ 19॥
ததோ முநி:ஸமுத்தா²ய ஸர்வாணி மந்தி³ராணி ச ।
ப³ப்⁴ராம க்ரு’ஷ்ணபா⁴ர்யாணாம் ஸக்ரு’ஷ்ணாநீத்யமந்யத ॥ 20॥
புநர்விசார்ய தே³வர்ஷிர்கோ³பீநாம் மந்தி³ராணி ச ।
ப்ரயயௌ கதி²தும் வார்தாம் ராதி⁴காயை ச மாநத³॥ 21॥
தத்ர தீ³வ்யந்தமக்ஷைஶ்ச ராத⁴யா நந்த³நந்த³நம் ।
கோ³பீபி: ⁴ ஸஹிதம் வீக்ஷ்ய ரு’ஷிர்க³ந்தும் மநோ த³தே⁴ ॥ 22॥
ததை³வ க்ரு’ஷ்ண உத்தா²ய க்³ரு’ஹீத்வா பாணிநா முநிம் ।
தத்ரைவ ஸ்தா²பயாமாஸ பூஜயித்வா யதா²விதி⁴ ॥ 23॥
ஶ்ரீக்ரு’ஷ்ண உவாச -

கிம் கரிஷ்யஸி விப்ரேந்த்³ர வ்ரு’தா² ப்⁴ரமஸி மோஹித: ।

கே³ஹே கே³ஹே ஸ்வபத்நீஏநாம் மயா த்வம் து விலோகித:॥ 24॥
மயா த்⁴ரு’தாநி ரூபாணி த்வத்³ப⁴யாத்³ரு’ஷிஸத்தம ।
நாஹம் தா³ஸ்யே த³மம் துப்⁴யம் விப்ரத்வாத்ப்ரார்த²யாம்யஹம் ॥ 25॥
ஸர்வேஷாம் சைவ தே³வோऽஹம் மம தே³வாஶ்ச ப்³ராஹ்மணா: ।
யே த்³ருஹ்யந்தி த்³விஜாந்மூடா: ⁴ ஸந்தி தே மம ஶத்ரவ:॥ 26॥
யே பூஜயந்தி விப்ராம்ஶ்ச மம பா⁴வேந பூ⁴ஜநா: ।
தே பு⁴ஞ்ஜந்தி ஸுக²ம் சாத்ர ஹ்யந்தே யாஸ்யந்தி தத்பத³ம் ॥ 27॥
மாயயா மம புர்யாம் த்வம் மோஹிதஶ்சாபி மா கி²த:³ ।
ஸர்வே முஹ்யந்தி தே³வர்ஷே ப்³ரஹ்மருத்³ராத³ய:ஸுரா:॥ 28॥
இதி தத்³வாக்யமாகர்ண்ய ஸம்ஸ்துத:ஸ மஹாமுநி: ।
ஆயயௌ மண்ட³பே தூஷ்ணீம் பூ⁴த்வா ரு’த்விக்³ஜநைர்வ்ரு’தே ॥ 29॥
அத² தே கோ³மதீதீரம் ஜக்³மு: க்ரு’ஷ்ணாத³யோ ந்ரு’பா: ।
ருக்மிண்யாத்³யா:ஸ்த்ரியஶ்சைவ வாதி³த்ரைர்விவிதை⁴ரபி ॥ 30॥
நாரீணாம் சைவ வ்ரு’ந்தே³ந கா³யந்தீநாம் ஹரேர்யஶ: ।
வலயாநாம் நூபுராணாம் ஶப்³தோ³ऽபூ⁴ந்மது⁴ரத்⁴வநி:॥ 31॥
பூஜயித்வா ஜலஸுராந்வ்யாஸ:ஸார்த்³த⁴ம் மயா முநி: ।
கலஶம் தோயஸம்யுக்தமநஸூயாகரே த³தௌ³॥ 32॥
ததஶ்ச ஜக்³ரு’ஹு:கும்பா⁴ந் ரேவத்யாத்³யாஶ்ச யோஷித: ।
நோத்தி²தா: கலஶா:ஸர்வே கோமலைஶ்ச கரைரபி ॥ 33॥
தா⁴ரயந்தி கத²ம் கும்ப⁴ம் புஷ்பபா⁴ரேண பீடி³தா: ।
ததஶ்ச ஜஹஸூ ராஜ்ஞோ ந்ரு’பாணாம் ச பரஸ்பரம் ॥ 34॥
கத²ம் யாமோ யஜ்ஞவாடமித்யூசு: கலஶைர்விநா ।
ருக்மிண்யாத்³யா:ஸ்த்ரிய:ஸர்வாஸ்தா ஊசுர்மநஸா ஹரிம் ॥ 35॥
ஹே ஶ்ரீக்ரு’ஷ்ண ஜக³ந்நாத² ப⁴க்தகஷ்டவிநாஶந ।
ஸப³லஸ்த்வம் சக்ரதா⁴ரீ ஹ்யஸ்மாந்பாலய ஸங்கடே ॥ 36॥
ஏவம் ப்³ருவந்த்யோ ஜக்³ரு’ஹு:ஸகலாந்பா⁴ரவர்ஜிதாந் ।
ஸ்வே ஸ்வே ஶிரஸி ஸந்தா⁴ய ஸம்யுக்தைர்மணிமௌக்திகை:॥ 37॥

யஜ்ஞவாடம் ஸமாஜக்³முர்நார்ய: ஶீக்⁴ரம் ஸப⁴ர்த்ரு’கா: ।
யத்ர பே⁴ர்யஶ்ச ஶங்கா²த்³யா வாத்³யந்தே பணவாத³ய:॥ 38॥
ஆநீய கோ³மதீதோயம் ப்ராபிதாஸ்தத்ர தே ந்ரு’ப ।
ஶ்யாமகர்ணேந ஸஹிதா யத்ர வை யாத³வேஶ்வர:॥ 39॥
இதி ஶ்ரீக³ர்க³ஸம்ஹிதாயாம் ஹயமேத⁴க²ண்டே³
கோ³மதீஜலாநயநம் நாம பஞ்சபஞ்சாஶத்தமோऽத்⁴யாய:॥ 55॥

Garga Samhita, Hayamedhakhanda, Adhaya 55 verses 27-65

